
	1.
	Հայաստանի Հանրապետության ֆինանսների նախարարության 07.07.2015թ.            N05/5-2/17794-15 գրություն:


	1. <<2.4.4 Վերլուծություն լավագույն տարբերակի ընտրության համար>> ենթաբաժնի համաձայն` քննարկվող տարբերակները (տարբերակներ Բ և Գ) կհանգեցնեն պետական սուբսիդիաների աստիճանական կրճատման, բայց, հավանաբար, ոչ չեղարկման:

          Այդ կապակցությամբ հայտնում ենք, որ ՀՀ կառավարության 14.08.2014թ. <<Պետական-մասնավոր գործընկերության հետագա զարգացմանն ուղղված` Հայաստանի խմելու ջրի ոլորտի բարեփոխումների գործողությունների ծրագիրը հաստատելու մասին>> N 883-Ն որոշմամբ հաստատված Ծրագրի 2-րդ կետով նախատեսվում է ծախսածածկող սակագներին ուղղված ուսումնասիրությունների քննարկում` հաշվի առնելով մի շարք սկզբունքներ (մասնավորապես՝ 2016 թվականի հունիսի 1-ից վարձակալ ընկերությանը ՀՀ պետական բյուջեից սուբսիդավորում չի հատկացվելու, վարձակալական ընկերության համար սահմանված սակագինը ներառելու է վարձակալի բոլոր ծախսերը և խելամիտ շահույթը):

Ելնելով  վերոգրյալից` առաջարկում ենք վերոնշյալ ռազմավարության Բ և Գ տարբերակներում նախատեսել ՀՀ կառավարության 14.08.2014թ. N 883-Ն որոշմամբ ամրագրված քաղաքականությունը:
2. Ծրագրով ներկայացված ռազմավարության տարբերակների համար ջրամատակարարման և ջրահեռացման համակարգում կատարվող ներդրումները 2016-2031թթ. ընթացքում գնահատվել են մինչև 300 մլրդ դրամ (Աղյուսակ 4.1), որից հիմնականը` մոտ 262 մլրդ դրամ, նախատեսված է վարկային կամ ներդրումային միջոցների (ներառյալ ՀՀ կառավարության համաֆինանսավորումը) հաշվին: 
Հաշվի առնելով արտաքին պետական պարտքի հետագա ներգրավման հնարավոր դժվարությունները և ռիսկերը, ինչպես նաև այն հանգամանքը, որ ռազմավարության նպատակը, ըստ էության, պետք է լինի կառավարման և կառուցվածքային բարեփոխումների միջոցով ոլորտի կենսունակության բարձրացումը` նպատակահարմար է, որպեսզի ոլորտի ֆինանսական կենսունակության բարձրացման և ներդրումների իրականացման հիմնական շեշտադրումները կատարվեն նոր ներգրավող մեկ միասնական օպերատորի միջոցով/հաշվին, իսկ վարկային ծրագրերի հաշվին ներդրումները քննարկվեն մասնակի` որպես օժանդակող գործիք` ելնելով միջնաժամկետ ծրագրավորման գնահատումներից:

3. Ծրագրի տարբեր բաժիններում ներկայացվել են ռազմավարության Բ և Գ տարբերակների ջրամատակարարման և ջրահեռացման համար պահանջվող միասնական ծավալային սակագների գծապատկերները (պահանջվող ջրամատակարարման և ջրահեռացման միասնական սակագներ` միայն շահագործում և պահպանում` ներառյալ ԱԱՀ, պահանջվող ջրամատակարարման և ջրահեռացման միասնական սակագներ` շահագործում և պահպանում գումարած պարտքի սպասարկում` ներառյալ ԱԱՀ)` առանց սակագնային քաղաքականության վերջնական ընտրության: Այդ կապակցությամբ առաջարկում ենք հստակեցնել սակագնային սցենարների նախընտրելի տարբերակը` հիմք ընդունելով 14.08.2014թ. N883-Ն որոշմամբ ամրագրված քաղաքականությունը:

4. Ծրագիր <<2.4.2 Վերլուծություն լավագույն տարբերակի ընտրության համար>> ենթաբաժնի համաձայն` ՀՀ կառավարության 14.08.2014թ. N883-Ն և  N888-Ն որոշումների կարևոր դրույթներից են յուրաքանչյուր <<չսպասարկվող>> համայնքին առաջարկել <<տարբերակների ընտրանի>>` սկսած նվազագույն աջակցության ծառայության մատուցումից մինչև ամբողջական ինտեգրում գոյություն ունեցող <<սպասարկվող>> տարածքներին: Միաժամանակ, «2.2.2 Կառավարման տարբերակներ <<չսպասարկվող>> տարածքներում» ենթաբաժնի համաձայն` ՍԵՍ խորհրդատվական ընկերությունը գնահատել է կառավարման տարբերակներ <<չսպասարկվող>> տարածքների համար և առաջարկել, որպեսզի հինգ տարբերակների ընտրանի առաջարկվի յուրաքանչյուր <<չսպասարկվող>>  համայնքին` սկսած ապահովելով նվազագույն աջակցության ծառայություն մինչև ամբողջական ներառում գոյություն ունեցող <<սպասարկվող>> տարածքներում:  Այդ կապակցությամբ հայտնում ենք, որ Ծրագրում չեն ներկայացվել <<չսպասարկվող>> համայնքները «սպասարկվող» տարածքներին ինտեգրելու տարբերակները: 

 
5. Ծրագրին կից ներկայացված <<Ռազմավարության տարբերակ Գ-ի իրականացումն ապահովող գործողություններ>> Աղյուսակ 4.2-ի 1.1 միջոցառման համար ՀՀ ֆինանսների նախարարությունը ներկայացվել է որպես համակատարող, իսկ 2.1 և 4.3 միջոցառումների համար` որպես պատասխանատու կատարող: 

Այդ կապակցությամբ առաջարկում ենք 1.1 միջոցառման համակատարողների ցուցակից հանել ՀՀ ֆինանսների նախարարությանը, իսկ վերը նշված երկու միջոցառումների համար (2.1 և 4.3 կետեր) ՀՀ ֆինանսների նախարարությանը դիտարկել որպես համակատարող: Միաժամանակ, 2.1 միջոցառման համար որպես պատասխանատու կատարող առաջարկում ենք ավելացնել ՀՀ աշխատանքի և սոցիալական հարցերի նախարարությանը: 

6. Նախագծով հաստատվող ռազմավարության ծրագիրն անհրաժեշտ է համապատասխանեցնել ՀՀ կառավարության նիստի 22.01.2015թ. N 2 արձանագրությամբ հավանության արժանացած հայեցակարգերի, ռազմավարությունների, ծրագրերի կազմման մեթոդական ուղեցույցի 3-րդ բաժնի 3-րդ կետի դրույթներին, համաձայն որի` ռազմավարությունում հայեցակարգով նախատեսված տեղեկություններից բացի սահմանվում է ռազմավարության շահառուների (շահառու խմբերի) անվանումները/անունները և վերջիններիս հետ քննարկումների արդյունքները: 
7. Նախագիծը համարակալելու անհրաժեշտություն չկա, քանի որ վերջինս  ընդամենը մեկ կետ ունի:
	Ընդունվել է:
Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:


	2.4.4 ենթաբաժնում  կատարվել են համապատասխան փոփոխություններ:
 Բ և Գ տարբերակներում  կատարվել են համապատասխան լրացումներ:
Առաջարկությունը վերաբերվում է Աղյուսակ 3.1-ին: 
Կատարվել է համապատասխան լրացում: Հայաստանի Հանրապետության երաշխավորությամբ վարկային և դրամաշնորհային ծրագրերի իրականացման համար նախատեսվում է ՋՏՊԿ-ի կազմում ստեղծել համապատասխան ստորաբաժանում: Նախատեսվում է, որ միասնական վարձակալի կողմից իրականացվեն համապատասխան ներդրումներ, որոնք կվերահսկվեն ՋՏՊԿ-ի կողմից: 
Կատարվել է համապատասխան հստակեցում:
Կատարվել է համապատասխան լրացում և բոլոր տարբերակներն ընդգրկվել են:

Կատարվել են համապատասխան փոփոխություններ: Առաջարկությունը վերաբերվում է Աղյուսակ 4.1-ին: 

Կատարվել են համապատասխան լրացումներ՝ շահառուների և քննարկման արդյունքների վերաբերյալ:

Կատարվել է համապատասխան փոփոխություն՝ համարակալումը հանվել է:

	2.
	Հայաստանի Հանրապետության գյուղատնտեսության նախարարության 07.07.2015թ.                     N ՍԿ/ԱԲ-2/4531-15 գրություն:


	1. Հայաստանի Հանրապետության վարչապետի 2014 թվականի փետրվարի 24-ի թիվ 134-Ա որոշման հավելվածով հաստատված ժամանակացույցի 2-րդ կետի 4-րդ ենթակետի համաձայն՝ պետք է հաստատվի ջրամատակարարման և ջրահեռացման ոլորտի ռազմավարությունը և դրան կից ֆինանսավորման ծրագիրը:

Հաշվի առնելով վերը նշվածը՝ առաջարկվում է Նախագիծը խմբագրել և ներկայացնել Հայաստանի Հանրապետության կառավարության որոշման նախագծի տեսքով` համապատասխանեցնելով <<Իրավական ակտերի մասին>> ՀՀ օրենքի պահանջներին:
	Ներկայացվում է համապատասխան մեկնաբանություն:


	ՀՀ վարչապետի 2014 թվականի փետրվարի 24-ի թիվ 134-Ա որոշման հավելվածով հաստատված ժամանակացույցի 2-րդ կետի 4)-րդ ենթակետով (ի տարբերություն 5)-րդ և համապատասխան այլ ենթակետերի) ՀՀ կառավարության որոշման ընդունում չի նախատեսվում: Սակայն շահագրգիռ կողմերի հետ քննարկման արդյունքում նպատակահարմար է գտնվել ռազմավարությունը և ֆինանսավորման ծրագիրը ներկայացնել ՀՀ կառավարության հավանությանը` արձանագրային որոշմամբ:

	3.


	Հայաստանի Հանրապետության քաղաքաշինության նախարարության 07.07.2015թ.                        N 01/13.2/3685-15 գրություն:


	1. Նախագծի N 4.2` <<Ռազմավարության տարբերակ Գ-ի իրականացումն ապահովող գործողություններ>> աղյուսակի 1.3 տողը շարադրել հետևյալ խմբագրությամբ.

Ջրամատակարարման և ջրահեռացման ոլորտը կանոնակարգող շինարարական նորմերում և կանոններում կատարել ռազմավարությունից բխող անհրաժեշտ փոփոխություններ և լրացումներ` դրանք միջազգային լավագույն կիրառելի պրակտիկային համապատասխանացնելու նպատակով: 
ՀՀ քաղաքաշինության նախարարության համակարգման ներքո ջրամատակարարման և ջրահեռացման ոլորտը կանոնակարգող գործող շինարարական նորմերում և կանոններում լրացումներ և փոփոխություններ կատարելու համար անհրաժեշտ է ներկայացնել համապատասխան հիմնավորումներ (տեխնիկական առաջադրանք):

          Նշված հիմնավորումների առկայության պարագայում նպատակահարմար ենք գտնում քննարկել այդ աշխատանքները ներկայացված ռազմավարության իրագործման շրջանակներում նախատեսվող տեխնիկական աջակցության միջոցների հաշվին իրականացնելու հնարավորության հարցը:
2. Որոշման նախագծի վերնագրից հանել <<Հայաստանի Հանրապետության կառավարության որոշում հուլիսի 2015 թվականի>> բառերը:  
	Ընդունվել է:

Ընդունվել է: 
	4.1 աղյուսակի (գրության մեջ նշված է 4.2) 1.3 կետը խմբագրվել է:
Անհրաժեշտության դեպքում կներկայացվեն համապատասխան հիմնավորումներ (տեխնիկական առաջադրանքներ)
Նշված բառերը հանվել են:


	4.


	Հայաստանի Հանրապետության Հանրային ծառայությունները կարգավորող հանձնաժողովի 07.07.2015թ.                       N ՌՆ/2.2-20/443-15 գրություն:
	1. Նախագծի 4.1.2 կետի <<դ>> ենթակետից, 4.2 աղյուսակի 2.2 և 4.4 կետերից անհրաժեշտ է հանել հանձնաժողովին վերաբերող հղումները՝ հաշվի առնելով, որ մասնավոր կառավարման պայմանագրերով օպերատորների համար սահմանված կատարողական ցուցանիշների կատարման նկատմամբ վերահսկողությունը հանձնաժողովի իրավասության շրջանակից դուրս է: Հանձնաժողովն իր գործառույթների սահմաններում պատասխանատու է ջրամատակարար ընկերությունների կողմից մատուցվող սպասարկման որակի նվազագույն ցուցանիշների ամրագրման և դրանց ապահովման նկատմամբ վերահսկողության իրականացման համար.

2. նախագծի 2.2.2 կետի 19-րդ ենթակետն անհրաժեշտ է հանել, քանի որ ՀՀ ջրային օրենսգրքում կատարված փոփոխությունների համաձայն արդեն իսկ ամրագրվել է, որ ջրամատակարարման և ջրահեռացման ծառայությունները հանձնաժողովի կողմից կարգավորման ենթակա են միայն այն դեպքում, երբ իրականացվող գործունեությունը կրում է կենտրոնացված բնույթ և իրենից ներկայացնում է առևտրային գործունեության շրջանակում իրականացվող բիզնես գործընթաց.
3. առաջարկվում է հանել կամ վերախմբագրել նախագծի 4.1.2 կետի <<դ>> ենթակետի վերջին պարբերությունը՝ հաշվի առնելով, որ ՀՀ կառավարության նախաձեռնությամբ ՀՀ Ազգային ժողովի կողմից ընդունված ՀՀ Ջրային օրենսգրքի փոփոխություններով արդեն իսկ ամրագրվել են այն հիմնարար ու առանցքային ուղղությունները, որոնք կանխորոշում են ջրային ոլորտի առաջիկա կարգավորման քաղաքականությունը. 

4.   անհրաժեշտ է նախագծի 3-րդ կետի 15-րդ ենթակետից հանել <<, իսկ <<Երևան Ջուր>> ընկերության պարագայում՝ 2013-ից ի վեր>> բառերը, քանի որ <<Երևան Ջուր>> ՓԲԸ-ի սակագները յուրաքանչյուր տարի ճշգրտվում են, ինչի արդյունքում սահմանվում է նոր սակագին կամ վերահաստատվում է գործողը.
5. Նախագծի՝ <<Իրավական և կարգավորման բարեփոխումների իրականացման գործողությունների պլան>> վերտառությամբ 4.2 աղյուսակում ներառված՝ ՀՀ ջրամատակարարման և ջրահեռացման ոլորտի ռազմավարությունից բխող, իրականացման ենթակա լրացուցիչ միջոցառումների ցանկն անհրաժեշտ է ամբողջությամբ հանել, քանի որ այն հակասում է   ՀՀ Ազգային ժողովի կողմից սույն թվականի հունիսի 23-ին ընդունված <<Հայաստանի Հանրապետության ջրային օրենսգրքում փոփոխություններ և լրացումներ կատարելու մասին>> ՀՀ օրենքով նախատեսված անցումային դրույթներին և ՀՀ ջրային օրենսգրքի 38-րդ հոդվածին:
	Ընդունվել է:

Ընդունվել է:

Ընդունվել է:

Ընդունվել է:

Ներկայացվում է համապատասխան մեկնաբանություն


	ՀԾԿՀ-ին վերաբերող հղումները հանվել են:

ՀԾԿՀ-ին վերաբերող հղումները հանվել են և 19-րդ ենթակետը խմբագրվել է:
4.1.2 կետի դ) ենթակետի վերջին պարբերությունը խմբագրվել է

Նշված բառերը հանվել են:

Միջոցառումների ցանկում կատարվել են փոփոխություններ: Ցանկում ընդգրկված կետերը ՀՀ ջրային օրենսգրքում կատարված փոփոխությունների և լրացումներին չեն հակասում: 

	5


	ՀՀ բնապահպանության նախարարության 

09.07.2015թ.                N 1/18.1/11479-15 գրություն:
	1. Ջրամատակարարման և ջրահեռացման ոլորտի ռազմավարության և ֆինանսավորման ծրագրի մշակման շրջանակներում անհրաժեշտ է առավել ուշադրություն դարձնել ջրամատակարարման և ջրահեռացման համակարգերում ջրակորուստների նվազեցմանը և ավելի մանրամասն ներկայացնել ջրակորուստների նվազեցմանն ուղղված միջոցառումները, ջրահոսքերի հաշվառման, վերահսկման արժանահավատ հասույթի ձևավորման գործառույթները, ինչպես նաև միասնական օպերատորի կողմից ՀՀ ջրային օրենսգրքով նախատեսված դրույթների իրականացումը:

2. Նախագծի հավելվածի Աղյուսակ 4.2.  Իրավական և կարգավորման բարեփոխումների իրականացման գործողությունների պլանի ՀՀ ջրամատակարարման և ջրահեռացման ոլորտի ռազմավարությունից բխող լրացուցիչ միջոցառումների աղյուսակում նշված է փոփոխման ենթակա մի շարք իրավական ակտեր, մինչդեռ նախագծին կից տեղեկանքում նշված է, որ ՀՀ կառավարության արձանագրային որոշման նախագծի ընդունման դեպքում այլ իրավական ակտերում փոփոխություններ և լրացումներ կատարելու անհրաժեշտություն չի առաջանում:
3.  Համաձայն «Շրջակա միջավայրի վրա ազդեցության մասին» ՀՀ օրենքի 14-րդ հոդվածի Ջրամատակարարման և ջրահեռացման ոլորտի ռազմավարությունը և ֆինանսավորման ծրագիրը ենթակա է ռազմավարական գնահատման և փորձաքննության: 

	Ընդունվել է:

Ներկայացվում է համապատասխան մեկնաբանություն
Ներկայացվում է համապատասխան մեկնաբանություն:


	Ռազմավարության նախագծում ընդգրկվել են պահանջներ ջրակորուստների (ոչ եկամտաբեր ջուր) կրճատման վերաբերյալ: Նախատեսվում է նաև միասնական վարձակալի հետ կնքվող պայամանագրում ամրագրել ջրակորուստների կրճատման վերաբերյալ ԿՀԾ, ինչպես նաև պահանջներ գործող օրենսդրության իրականացման վերաբերյալ:
Ռազմավարության նախագծում նշված է, որ այն ուղեցույց է՝ հետագա գործողությունների համար և փաստաթուղթն այլ իրավական ակտում անմիջակական փոփոխություններ չի ենթադրում:
Նշված փաստաթուղթը բնապահպանական տեսանկյունից շրջակա միջավայրի վրա ազդեցության գնահատում և փորձաքննություն անմիջապես չի պահանջում, այլ նախատեսվում է առաջիկա տարիների ջրամատակարարման և ջրահեռացման ոլորտի զարգացման գերակայությունները: Փաստաթղթում նշված առաձին խնդիրներ ՀՀ կառավարության արձանագրային որոշմամբ հավանություն ստանալուց հետո, անհրաժեշտության դեպքում, սահմանված կարգով կներկայացվեն օրենքով նախատեսված շրջակա միջավայրի վրա ազդեցության համապատասխան գնահատման և փորձաքննության: 

	6.
	ՀՀ արդարադատության նախարարության
պետական 

փորձագիտական եզրակացություն
	1. Արձանագրային որոշման նախագիծն անհրաժեշտ է համապատասխանեցնել Հայաստանի Հանրապետության 2015 թվականի հունվարի 22-ի <<Հայեցակարգերի, ռազմավարությունների, ծրագրերի կազմման մեթոդական ուղեցույցին հավանություն տալու մասին>> N2 արձանագրային որոշման պահանջներին:
2. Նախագծի 12-րդ կետում անհրաժեշտ է նշել Հայաստանի Հանրապետության կառավարության 2014 թվականի օգոստոսի որոշման ընդունման ամսաթիվը և համարը:

3. Նախագծի 43-րդ կետում <<ՀՀ կառավարության 14.08.2014թ. N833-Ն>> բառերն անհրաժեշտ է փոխարինել <<ՀՀ կառավարության 2014 թվականի օգոստոսի 14-ի N883-Ն>> բառերով` նկատի ունենալով <<Իրավական ակտերի մասին>> ՀՀ օրենքի 39-րդ հոդվածի 4-րդ մասի պահանջները:

4. Ջրամատակարարման և ջրահեռացման ոլորտի ռազմավարության        ֆինանսավորման ծրագրի 17-րդ կետում անհրաժեշտ է նշել ՀՀ կառավարության 2014 թվականի օգոստոսի 14-ի N883-Ն որոշման կրճատ անվանումը` նկատի ունենալով <<Իրավական ակտերի մասին>> ՀՀ օրենքի 39-րդ հոդվածի 4-րդ մասի պահանջները:

    
	Ընդունվել է:
Ընդունվել է:

Ընդունվել է:

Ընդունվել է:
	Կատարվել են համապատասխան փոփոխություններ և լրացումներ:
 12-րդ կետում կատարվել են համապատասխան լրացումներ:
43-րդ կետում կատարվել են համապատասխան փոփոխություններ:

Ջրամատակարարման և ջրահեռացման ոլորտի ռազմավարության        ֆինանսավորման ծրագրի 17)-րդ կետում կատարվել են համապատասխան փոփոխություններ:

	7.
	Հայաստանի Հանրապետության տարածքային կառավարման և արտակարգ իրավիճակների նախարարության 07.07.2015թ.                N 1/06.3/9421-15 գրություն:
	Առաջարկություններ չկան:
	
	


ՀՀ  ԳՆ ջրային տնտեսության պետական կոմիտեի նախագահ

Արամ Հարությունյան

